ՀԻՄՆԱՎՈՐՈՒՄ
«ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅԱՆԸ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

  Ընթացիկ իրավիճակը և իրավական ակտի ընդունման անհրաժեշտությունը. 

	Հաշվի առնելով Լեռնային Ղարաբաղի Հանրապետության քաղաքացիական ծառայության խորհրդին աջակցություն ցուցաբերելու վերաբերյալ Հայաստանի Հանրապետության քաղաքացիական ծառայության խորհրդի առաջարկությունը, ինչպես նաև Լեռնային Ղարաբաղի Հանրապետության քաղաքացիական ծառայության խորհրդի հետ համագործակցության և աջակցության շրջանակներում Հայաստանի Հանրապետության քաղաքացիական ծառայության խորհրդի կողմից նպատակահարմար է համարվել ԼՂՀ քաղաքացիական ծառայության խորհրդին տրամադրել նախատեսված համակարգչային սարքավորումները: Ըստ այդմ՝ առաջարկվում է ՀՀ քաղաքացիական ծառայության խորհրդի հաշվեկշռում գտնվող համակարգիչները և դրանց օժանդակ նյութերը 12838017 դրամ ընդհանուր արժողությամբ  նվիրաբերել Լեռնային Ղարաբաղի Հանրապետության քաղաքացիական ծառայության խորհրդին և հանել այն Հայաստանի Հանրապետության քաղաքացիական ծառայության խորհրդի հաշվեկշռից։ 
2. Առաջարկվող կարգավորման բնույթը. 
      Նախագծով առաջարկվում է նշված գույքի տնօրինման, տիրապետման և օգտագործման իրավունքների փոխանցման ճանապարհով աջակցել ԼՂՀ քաղաքացիական ծառայության խորհրդի աշխատանքների արդյունավետության բարձրացմանը և համակարգի զարգացմանը: 
	3. Նախագծի մշակման գործընթացում ներգրավված ինստիտուտները և անձինք.
 Նախագիծը մշակվել է ՀՀ քաղաքացիական ծառայության խորհրդի կողմից:
         4.Ակնկալվող արդյունքը.
       «Լեռնային Ղարաբաղի Հանրապետությանը գույք նվիրաբերելու մասին» ՀՀ կառավարության որոշման նախագծի ընդունման արդյունքում ՀՀ քաղաքացիական ծառայության խորհրդի հաշվեկշռում գտնվող պետական սեփականություն հանդիսացող գույքի նկատմամբ սեփականության իրավունքը կփոխանցվի ԼՂՀ քաղաքացիական ծառայության խորհրդին: 

ՀՀ ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ԽՈՐՀՈՒՐԴ

ՏԵՂԵԿԱՆՔ

«ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅԱՆԸ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԱՌԿԱՅՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Լեռնային Ղարաբաղի Հանրապետությանը գույք նվիրաբերելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման կամ այլ իրավական ակտերում փոփոխություններ կամ լրացումներ կատարելու անհրաժեշտություն չկա:



ՏԵՂԵԿԱՆՔ

«ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅԱՆԸ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶՄԱՆ ՄԱՍԻՆ

«Լեռնային Ղարաբաղի Հանրապետությանը գույք նվիրելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի կամ եկամուտների էական ավելացում կամ նվազում տեղի չի ունենա:

